
د کتاب پرستۍ پر ضد
مائوتسه دون )د۱۹۳۰ مې(

۱( چا چې تحقیق کړی نه وي، د خبرو حق نلري

ت��ا په کومی مس��ئلې ک��ې څیړنه کړې ن��ه ده، نو ته د دې حق له لاس��ه 
ورک��وې، چ��ې د هغې په اړه وغږېږې. آیا دا ډې��ر ظالمانه نه دی؟ نه، په 
هې��څ ډول!  کله، چې تا د مس��ئلې اوس��نۍ وضعې او تی��ر تاریخ په هکله 
څېړلي نه دي، نه پوهېږې، چې حقیقت څه دی، بیا نو ښ��کاره ده، چې 
ت��ه کله د دې مس��ئلې پ��ه هکله خبرې وک��ړې، پرته ل��ه چټیاتو څخه به 
بل څه و نه وایې. څرګنده ده، چې څوک په خوش��و خبرو هېڅ س��تونزه 
حلولای نشي. نو ولې بیا بې انصافي ده، چې له تا څخه په دې برخه کې 
د خبرو حق اخیس��تل کېږي؟ ډېر ملګري ټوله ورځ په تړلو س��ترګو باټې 
ولي. دا د یوه کمونیست لپاره ننګ دی. څنګه کېدای شي یو کمونیست 
س��ترګې د حقیق��ت پ��ر مخ پټې او د هغ��ه پر ځای خوله پ��ه لاپو خلاصه 

کړي؟
دا نشي کېدای!

داسې تحقیق وکړئ!
هرو مرو تحقیق وکړئ!

چټیات بس کړی!

۲( د یوې مسئلې د حل لپاره باید څېړنه وشي

ته یوه ستونزه حلولای نشې؟ نو ښه ده، نو بیایې اوسنۍ وضعه او تاریخ 
وڅېړه! که ته دا ټول ش��رایط لکه خپل جیب داس��ې پېژنې، نو بیا د حل 
لاره ه��م موندلای ش��ې. هره پایله هغه وخت لاس ت��ه راځي، چې د یوه 
حالت څېړل سر ته رسېدلي وي، نه دا چې تازه پیل شوي وي. یوازې یو 
ناپوه ځانته او یا د نورو سره ګډ سر په درد راولي، چې د مشخصې وضعې 
له څېړلو څخه پرته »یو متد وموندي« یا »کوم فکر ته ورس��ېږي«. خو 
باید وویو: هغه به هېڅکله سم فکر ونه کړي، هېڅ معقول فکر به یې په 
سر کې پیدا نشي. په بل عبارت، دی به یقینا غلط متد خپل کړي او یوې 

غلطې پایلې ته به ورسېږي.
ډېر څارونکي، ډېر د پارتیزانو رهبران، ډېر مسئولین، کوم چې نوې دنده 
پیل کړي، چې لا خپلو ټاکل ش��ویو ځایو ته س��م رس��ېدلي نه وي، خوند 
ورک��وي، چ��ې خپل فکر د سیاس��ی تدابیرو په هکله ګ��ران خرڅ کړي او 
وروس��ته له دې چې یو څه سرس��ري او بې ارزښ��ته معلومات یې ترلاسه 
کړل، په جدیت او د لاس��و په خوځولو سره بیانیې ورکوي، له هغه ځایه 
او دې ځایه څرګندونې کوي، په دې نېوکه کوي، هغه غلط ګڼي. داسې 
څرګندې ذهني اپلتې ویشتل په رښتا چې کرکجن دي! له دې سره تاسو 
یوازې کار خرابولای ش��ي، د پرګنو ملاتړ له لاس��ه ورکولای شي، د هېڅ 

ستونزې حل ځواک نشی لرلای.
د رهبرۍ ملګري، کله چې له یوې سختې ستونزې سره مخ شي، نو تش 
اس��ویلي اوباس��ي او حلولای یې نشي. صبر له لاسه ورکوي او هیله کوي 
چې بله دنده وروس��پارل ش��ي، ولې چې د دغه کار »ترسره کولو وړتیا نه 
لري«. ډارن کس��ان دا ډول خبرې کوي. پاڅی او په دواړو پښ��و په لاره 
روان ش��ئ، د خپلې دندې هرې برخې ته س��ر ووهئ او د )کنفوس��یوس 
پ��ه څی��ر( »د هر څ��ه په هکله وپوښ��تئ«1. بیا نو، که څوم��ره هم لږ وړ 
وی، کولی ش��ی، س��تونزې حلې کړی. تر څو مو چې ګام اوچت کړې نه 
وي، ستاس��و ککرې به تش��ې وي. یوازې وروس��ته له دې چې له بهر نه 
بېرته راس��تانه ش��ی، نو ککرې به مو تش��ې نه وي، د ستونزو د حل لپاره 
ب��ه مو ټول ضروري وس��ایل له ځانه س��ره راوړي وي. او په دې ډول بیا 
ستونزې هم حلېدلې شي. آیا انسان مجبور دی، چې بهر ووځي؟ حتمي 
نده. تاس��و کولای ش��ئ، هغه کس��ان، چې د وضعې س��ره بلد دي، د کار 
یوې غونډې لپاره راټول کړئ، چې په هغې کې س��ختې ستونزې وڅېړل 
شي، د هغو »سرچېنه« څرګنده شي او »اوسنۍ وضعه« یې ښکاره شي، 

ستاسو سختې ستونزې به بیا په آسانتیا سره خپل حل ومومي.
د یوې س��تونزې څېړل »نهه میاش��تې امیندوارۍ ته تګ« په مانا ده؛ د 
س��تونزې حل »په یوې ورځې کې د زېږېدو« په مانا دی. د س��تونزې په 

څېړلو کې د هغې حل پروت دی.

۱ -د کنفوسیوس له »ویناؤو« څخه، ۳مه برخه، »پایی« اصلي جمله په دې ډول ده:
 »کنفوسیوس د پادشاه آهنیا معبد ته ننوزي او د هر څه په هکله پوښتنې کوي.«

 ۳( د کتاب پرستۍ پر ضد مبارزه وکړئ

هغه څه چې په کتاب کې راغلي، هغه تل س��م دي – تر نن ورځې پورې 
پ��ه کلتوري لحاظ وروس��ته پاتې چینایی بزګران داس��ې فکر کوي. چا به 
س��وچ کړې وای، چې داس��ې کمونیستان هم ش��ته، چې د ګوند په منځ 
کې په بحثونو کې تل وایي: »راوښایه چې په کوم کتاب کې داسې لیکلي 
دي؟« کله چې موږ وایوو، چې د پورتنیو ارګانونو لارښ��وونې سمې دي، 
دا د دې لپ��اره نه ده، چ��ې هغه له »پورته ارګانونو« څخه راځي، بلکه په 
دې دلی��ل، چې »د هغو لارښ��ونو محتوا« د مبارزې ل��ه عیني او ذهني 
ش��رایطو سره س��مون لري او د مبارزې ضرورت څرګندوي. د لارښوونو 
په ړندو سترګو پلي کول، پرته له دې چې د حقیقت په رڼا کې بحث پرې 
وکړو او ویې څېړو، ش��کلي چلند دی، چې د س��اده »انظباط« پر بنسټ 
ولاړ دی، ل��ه همدې کبله کېدی هم ش��ي، غل��ط وي. که چېرې د ګوند 
تکتیکي کړنلارې لا هم د پرګنو په منځ کې ټینګ بنسټ نه وي موندلی، 
ن��و دا پ��ه دې پورې اړه لري، چې فرمالیس��م لا هم په س��رونو کې جرړې 
غزولي. د رهبرۍ لارښووونې په ړانده توګه پلي کول او داسې ښودل، چې 
ګواکې څېړلې مو دي، هېڅ مخالفت نه ښودل، د دې مانا نلري، چې په 
رښتیا سره مو منلي نه دي. بر عکس: دا د لارښوونو د نه پلي کولو او د 

هغو د سبوتاژ یو ماهرانه متد دی. 
پ��ه ټولنیز علمي څېړنو کې هم د کتاب پرس��تۍ متد خورا خطرناک دی. 
هو، هغه کېدای شي، د دې لامل وګرځي، چې انسان انقلاب ضد لارې 
کې ګام اوچت کړي. د دې ښ��کاره ثبوت دا دی، چې په چین کې ډېرو 
هغ��و کمونیس��تانو، چ��ې کله یې ځانونه پ��ه ټولنیزو څېړنو ک��ې پر کتابي 
معلوماتو محدود کړي وو، ډلې ډلې په ضد انقلابیانو بدل شول. کله چې 

موږ وایوو، چې مارکس��یزم س��م دی، نو د دې مانا مطلقن دا نه ده، چې 
مارکس به په هر څه پوه سړی ؤو، بلکه موخه مو داده، چې د ده تیورۍ 
زم��وږ پ��ه عمل او زموږ په مبارزه کې خپل صحت ثابت کړ. موږ د خپلې 
مبارزې لپاره مارکسیزم ته اړتیا لرو. موږ دا تیوري په خوښۍ سره منلې، 
مګ��ر ی��وه ذره هم فکر نه کوو، چې هغې ت��ه د »تقدس« او یا د معجزې 
په س��ترګه وګورو. ډېر انس��انان، چې »مارکسیستي کتابونه« یې لوستلي 
وو، انق��لاب ت��ه په خاینانو بدل ش��ول؛ خ��و کارګرانو، چې بیس��واده هم 
دي، اکثرا په مارکس��یزم باندې ښ��ه عمل کړی. مارکسیستي »کتابونه« 
باید ولوس��تل ش��ي، خو دا باید زموږ د هېواد د مشخصې وضعې سره په 
اړوند کې واوس��ي. موږ »کتابونو« ته اړه لرو، خو د واقعي وضعې څخه د 

جلاشوې کتاب پرستۍ ټغر باید ټول کړو.
څرنګه کولای ش��و کتاب پرس��تي لېرې وغورځوو؟ یوازېن��ۍ لار د واقعی 

وضعې او حالت څېړل دي.

۴( د طبقاتي ځواک د واقعي وضعیت له څېړلو پرته، بې  ش��که مونږ 
آیډیالیستي موندنو ته رسېږو او آیډیالیستي لارښوونې به وکړو چې 

پایله به یې اپورتونیزم یا پوچیزم وي.

کله چې انس��ان مش��خصې څېړنې له پام��ه وغورځوي، نو بی��ا د طبقاتو 
آیډیالیس��تي ټاکنو او د کار آیډیالیستي رهبرۍ سره مخ کېږي، چې پایله 
ب��ه یې اوپورتونیس��م او یا پوچیس��م وي. ت��ه دا پایله اخیس��تل نه منې؟ 
واقعیتونه به دې دې ته اړ کړي، چې ویې منې. کله چې ته یو ځل ټاکلې 
څېړنې له پامه وغورځوې، آیا د سیاس��ي وضعی اټکل او د مبارزاتی دندو 
رهبري به پوچه او آیډیالیس��تي بڼه ونه مومي؟ د سیاسي وضعې پوچه او 

آیډیالیس��تي اټکل او د کار همدا ډوله رهبري کول به آیا اوپورتونیس��تي 
او پوچیس��تي پایل��ه ونلري؟ ښ��کاره ده، چې لري ی��ې. د دې لامل دا نه 
دي، چې انس��ان د عمل نه مخکې د دقیق پلان جوړول له یاده اېس��تلي 
وي، هغه څه چې د س��ره پوځ پ��ه پارتیزاني څانګه کې ډیری وخت پېښ 
شوي دي، بلکه د دې لامل دا دی، چې انسان د پلان تر جوړولو مخکې 
ټولنیز واقعي اړوندونه کره څېړلي نه وي. داس��ې افسران شته، چې د لي 
کوی2 په دود هغو س��رتېرو ته، چې خطاوې یې کړې دي، په پټو سترګو 
او ناپوهې س��ره س��خته س��زا ورکوي. د هغې په پایله کې س��رتېري خپلو 
تېروتن��و ته نه متوجه کېږي، ګڼ ش��مېر ش��خړې رامنځ ت��ه کېږي او د 
رهبرۍ کس��ان خپل حیثیت ګرد له لاس��ه ورکوي. آیا انس��ان له داس��ې 

چلند سره اکثراْ په سره پوځ کې نه مخامخ کېږي؟
د پرګنو د جلبولو، د غلیم د ماتولو دنده انس��ان یوازې هغه وخت سر ته 
رس��ولای ش��ي، چې آیډیالیس��تي ذهن لېرې وغورځوي او د اوپورتونیزم 
او پوچی��زم ه��ر راز تېروتن��و څخه ډډه وکړي. آیډیالیس��تي ذهن انس��ان 
وروس��ته له دې چې د مش��خصو څېړن��و لپاره یې ډېر زیار اېس��تلی وي، 

لېرې غورځولای شي.

 ۵( د ټولنیزو-اقتصاي څېړنو موخه دا ده، چې د طبقاتو س��م اټکل 
تر لاسه کړو او وروسته بیا د مبارزې سم تکتیک و ټاکو

د ټولنېزو-اقتصادي څېړنو س��رته رسول ولې ضروري دي؟ موږ ځواب 

۲ - لي کوی د »ډند کېسې«، د مشهور چینایی رمان اتل دی، چې د شمالي سونګ-سلسلې 
په وروستنیو وختو کې د بزګرانو یو پاڅون انځوروي. لي کوی له یوې خوا ساده و سپین سړی 
ؤو، چې د بزګرانو ارمان ته بشپړ وفادار ؤو، خو له بله پلوه په خپلو دندو کې خورا تریخ او 

بې نزاکته ؤو.

ورکوو: ولې چې موږ د طبقاتو س��م اټکل تر لاس��ه کول او بیا په همدې 
توګ��ه د مبارزې لپاره د س��م تکتیک ټاکل غواړو. ل��ه همدې کبله زموږ 
د ټولنیزو-اقتص��ادي څېړنو موخه خورې او ځانګړې پدیدې نه، بلکه د 
ټولنې بېلابېلې طبقې دي. که څه هم دا موکه د س��ره پوځ ۴م لښ��کر دا 
راز څېړنیز کار ته پاملرنه کړې،3 خو بیا هم له دوی څخه ډېري له غلطو 
متدونو څخه کار اخلي. د هغې په پایله کې د دوی د څېړنو پایلې د یوې 
هټۍ ورځني یادښتونو ته ورته وي، یا هغو نویو شیانو ته پاته کېږي چې 
یو کلیوال بزګر یې په ښ��ار کې د س��ړک په س��ر ترلاس��ه کوي او یا د ښ��ار 
هغ��ه انځور په ش��انتې وي، چې یو چا د لوړ غره4 له س��ره لېدلی وي. دا 
راز څېړنې خورا بې ارزښ��ته دي، د هغو په مرس��ته موږ خپلې موخې ته 
نش��و رس��ېدلای. زموږ اصلي موخه دا ده، چې د ټولنې د ټولو طبقاتو په 
ټولنی��زې او اقتصادي وضعې باندې پوه ش��و. زم��وږ د څېړنو پایله باید د 
بېلابېلو طبقو د اوس��نۍ وضعې او تاریخ لوړې او ژورې، وده او نسکورتیا 
څرګن��ده کړي. د بېلګ��ې په توګه، کله چې م��وږ د بزګرانو ټولنیزه وضعه 
څېړو، بیا نو نه غواړو چې یوازې په دې پوه شو، چې بزګران د شتمنۍ او 

۳ - ملګری مائوتسه دون تل څېړونکي کار ته لویه پاملرنه کوله او د ټولنیزو اړوندونو څېړل 
د رهبرۍ لپاره لمړۍ درجه دنده او د سیاسی پرېکړو لپاره بنسټ شمېري. د ملګري مائوتسه 
دون په وړاندیز څېړنیز کار د سره پوځ په ۴م لښکر کې پراخیتا وموندله. ملګری مائوتسه 
دون په همدې توګه ټولنیزې څېړنې د کار د قاعدو برخه وګرځوله. د سره پوځ سیاسي څانګې 
یو مشرح پوښتنلیک جوړ کړ، چې په هغه کې د پرګنو د مبارزې وضعه، د مرتجعینو وضعه، 
او داسې  اړوندونه  بېلابېلو زراعتي طبقاتو د زمکې خاوندانو  د  او  اقتصادی ژوند حالت  د 
نور لیکل شوي وو. هر ځلې، کله چې سور پوځ یوې سیمې ته رسېدلو، هغه ځان د سیمې له 
طبقاتي اړوندونو سره ځان آشنا کولو او د هغه پر بنسټ یې د پرګنو د ضروریاتو سره سمې د 

حل لارې ټاکلې.
۴ - له »غره« څخه دلته د کیانګسي او هونان ولایتونو په سرحد کې د جینګنګ سیمه او 
له »سمې« نه په جنوبي کیانګسي او لویدیز فوتین کې اواره ځمکه مقصد دی. د ۱۹۲۹م په 
جنورۍ کې د سره پوځ ۴م لښکر، د ملګري مائوتسه دون په لارښوونه، له جینګنګ غره نه 
د جنوبي کیانګسي او لویدیز فوکین په لور مارش وکړ، چېرته چې دوی د دوو لویو انقلابې 

اډو بنسټ کېښوده.

اجارې په لحاظ په کومو ګروپونو ویش��ل کېږي، یانې پوه ش��و کوم شمېر 
د خپلې زمکې خاوندان، کوم شمېر نیمایې خاوندان او کوم شمېر اجاره 
لرونک��ي دي، بلکه موږ غواړو، چې د دوی په طبقاتي او قش��ري واټنونو 
باندې پوه ش��و، په دې توګه د ش��تمنو، منځنیو او بې وزلو بزګرو شمېر 
مالوم کړو. کله چې موږ د سوداګرو ټولنېزه وضعه څېړو، نو نه غواړو چې 
یوازې د څانګې پر بنس��ټ د دوی په ګروپونو باندې په ویشیدلو پوه شو، 
یانې په دې پوه ش��و، چې کوم ش��مېر سوداګران د غلې، کالیو، درملو او 
داسې نورو څانګو په سوداګرۍ بوخت دي، بلکه تر هر څه وړاندې غواړو 
چې څرګنده کړو، چې کوم شمېر له دوی څخه واړه، کوم شمېر منځني 
او کوم شمېر لوی سوداګران دي. موږ نه یوازې د هرې څانګې د وضعې 
پ��ه هکل��ه، بلکه مخکې له هر څه د هرې څانګې ځانګړو طبقاتي اړیکو په 
هکل��ه غ��واړو څېړنې وکړو. موږ نه غواړو یوازې د متقابلې اړیکې د څانګو 
پ��ه من��ځ کې وڅېړو، بلکه له هر څه مخکې غ��واړو، چې متقابلې اړیکې د 
طبقات��و پ��ه منځ کې وڅېړو. اصلي متد، چې موږ پ��ه دې اړوند کاروو، د 
بېلابېلو ټولنیزو طبقاتو د جوړښ��ت څرګندول دي، او وورس��تۍ موخه، 
چې موږ یې په دې توګه لاس ته راوړل غواړو، هغه د مختلفو طبقاتو تر 
منځ د متقابله اړیکو پ�ې�ژندل او د طبقاتو س��م تخمینول دي، تر څو بیا 
موږ د مبارزې س��م تکتیک جوړ کړای ش��و، چې کومې طبقې د انقلاب 
مرک��زي ځواک ج��وړوي، د کومو طبق��و باید ملاتړ ترلاس��ه کړو، کومې 

طبقې باید راوپرځوو. زموږ موخه یوازې او یوازې په دې کې پرته ده.
هغ��ه ټولنی��زې طبق��ې، چې موږ یې باید پ��ه خپلو څېړنو ک��ې په پام کې 

ونیسو؟ لاندېنې طبقې دي:
صنعتی پرولتاریا

دلاسي کارګرانو برخه

زراعتی کارګران
بې وزلي بزګران
ښاري بې وزلي
لومپن پرولتاریا

لاسي کارګران
واړه سوداګران
منځني بزګران
شتمن بزګران

فیوډالان
سوداګره بورژوازي

صنعتی بورژوازي
پ��ه خپل��و څېړنو ک��ې موږ بای��د د دې طبقاتو )په همدې توګه قش��رونو( 
وضعی ته پاملرنه وکړو. زموږ د اوسني کار په سیمه کې صنعتي پرولتاریا 
او صنعتي بورژوازي نش��ته، په دې حال کې چې له پاتې طبقو او قشرونو 
س��ره دلته تل مخامخ کېږو. زموږ د مبارزې تکتیک پر دې بې ش��مېرو 

طبقو او قشرونو پورې اړه لري. 
هغه څېړنې چې موږ پخوا ترسره کړې وې، یوه بله لویه ستونزه څرګندوي: 
موږ خپله پاملرنه په یو اړخیزه توګه کلیو ته اړولې وه او ښارونه مو له پامه 
غورځولي وو. د هغه په پایله کې زموږ غوره شوی تکتیک د ښاري بېوزلو 
او سوداګرې بورژوازۍ په هکله ډېرو ته له سره تر پایه پورې ناروښانه ؤو. 
د مبارزې په ودې س��ره موږ ځان موظف ولېده، چې له غره نه اوارې ته 
راښ��کته شو . موږ جس��ماْ غر لا پخوا خوشې کړی، خو فکراْ لا هم هلته 
پاس پاته ش��وي یو. موږ باید کلي وپېژنو، او ښ��ار هم په همدې توګه، که 

نه موږ به د انقلابي مبارزې غوښتنو ته سم ځواب ونلرو.

۶( پ��ه چین کې د انقلابي مب��ارزې بری په دې پ��ورې اړه لري، چې 
زموږ ملګري چینې شرایط وپېژني

زموږ د مبارزې موخه د دیموکراتیک انقلاب څخه سوسیالیستي انقلاب 
ت��ه تېرېدن��ه ده. لم��ړی ګام زموږ د دندې په س��ر ته رس��ولو کې دا دی، 
چ��ې دیموکراتی��ک انقلاب باید بش��پړ کړو، هغه هم پ��ه دې توګه، چې د 
کارګرې طبقې اکثریت ځان ته جلب کړو، د بزګرو او ښاري بېوزلو پرګنې 
پ��ه خوځښ��ت راولو، فیوډال��ه طبقه رانس��کوره، امپریالیزم م��ات کړو او 
ګومین��دان رژیم راوپرځوو. د دغې مبارزې له ودې څخه دا دنده راپورته 
کېږي، چې سمدس��تي ورپس��ې سوسیالیستي انقلاب ترسره کړو. د دې 
درن��ې انقلابي دندې تر س��ره کول څه س��اده او آس��انه کار نه دی، بری 
ل��ه هر لیدل��وري څخه په دې پورې تړلی، چې د پرولتاریا سیاس��ي ګوند 
د مب��ارزې س��م او پرېکړن��ده تکتیک ولري. که چې��رې د هغه د مبارزې 
تکتیک غلط یا سس��ت او لړزان وي، ن��و انقلاب به له موقتي ماتې څخه 
ونه ژغورل ش��ي. انس��ان باید له یاده ونه باسي، چې د بورژوازۍ سیاسي 
ګون��د هم ورځ پ��ه ورځ د خپلې مبارزې د تکتیک پ��ه هکله بحث کوي، 
د دې په هکله، چې څنګه د رفورمیس��تي اف��کارو اغېزه د کارګرې طبقې 
پ��ه من��ځ کې خپره کړي، ت��ر څو دوی وغولوي او د کمونیس��ت ګوند له 
رهبرۍ څخه یې راوباس��ي، څنګه شتمن بزګران دې ته وهڅوي، چې د 
ب��ې وزلو بزګرانو پاڅون وټکوي، څنګه باید بانډونو ته س��ازمان ورکړي، 
چې هغوی د انقلاب مخنیوی وکړي، او داسې نور. په دې موکه کې، چې 
پ��ه طبقاتي مبارزې کې کلکې ش��خړې ورځ په ورځ رانږدې کېږي، اړ یو 
پرولتاری��ا، که چېرې غواړي ب��ری ومومي، پر دې باور ولري، چې د هغه 

د ګون��د – د کمونیس��ت ګوند – د مبارزې تکتیک س��م او پرېکنده دی. 
د کمونیس��ت ګوند د مبارزې یو س��م او نه لړزېدونکی تکتیک هېڅکله د 
یو څو کس��انو له خوا په ش��نه مېز باندې جوړېدی نه ش��ي؛ هغه یوازې د 
پرګن��و د مبارزې په بهیر کې رامنځ ته کېدای ش��ي، په دې توګه یوازې د 
عملي تجربو څخه راوتلای ش��ي. له همدې کبله موږ باید تل د ټولنې د 
وضعې په اړه پېژندګلوي ولرو، هر وخت مشخصې څېړنې سر ته ورسوو. 
هغ��ه ملګ��ري، چې متحج��ر، محافظه کار، فورمالیس��ت او ب��ې ځایه – 
خوښ��باوري دي، داسې فکر کوي، چې د مبارزې اوسنی تکتیک تر ټولو 
ښه تکتیک دی، د ګوند د شپږمې کنګرې5 په هکله »کتاب« په خپرېدو 
سره بری د تل لپاره تضمین شو او دا چې انسان یوازې د یوه ټاکل شوي 
متد پر بنسټ باید چلند وکړي، تر څو تل بری ومومي. د فکر داسې یوه 
لار بشپړه غلطه ده، د کمونیستي آیډیالوژیکي کړنلارې سره، چې د هغې 
پر بنس��ټ انس��ان باید د مب��ارزې له لارې نوې وضعه ج��وړه کړي، هېڅ 
راز ګډه بڼه نه لري، هغه پرله پس��ې محافظه کاره کړنلاره ده. که چېرې 
انسان دا محافظه کاره کړنلاره بشپړه خوشې نه کړي، انقلاب ته به لوی 
تاوانونه ورس��وي او په همدې توګه د اړوندو ملګرو په ضرر به هم تمامه 
شي. ښکاره ده، چې په سره پوځ کې ځیني ملګري شته، پرته له دې چې 
ځان په جزیاتو کې ډوب کړي، له اوس��ني حالت څخه رضایت څرګندوي 
او په بې ځایه خوښ باورۍ سره دا غلط نظر، چې »پرولتاره نو همداسې 
دی«، تبلیغ��وي، ټوله ورځ خېټه ډکوي او پ��ه خپلو دفترونو کې چرتونه 
۵ - د  »کتاب« څخه مقصد د ۱۹۲۹م کال د جولای په میاشت کې د چین د کمونیست 
ګوند د ۶مې کنګرې هغه پرېکړې دي، چې په هغه کې سیاسي پرېکړې، د بزګرانو او د ځمکو 
د پوښتنې په هکله پرېکړې، د دولتي ځواک د جوړولو په هکله پرېکړې شاملې وې. دغه 
اسناد وروسته بیا د ۱۹۲۹م کال په پیل کې د سره پوځ د ۴م لښکر د جبهې کمیسیون له خوا 
راټولې او د یوې جزوې په توګه د پوځ او د ګوند سیمه ایز سازمان په منځ کې وویشل شوې.

وهي، ځان له ځایه نه خوځوي، تر څو دباندې د پرګنو منځ ته ولاړ ش��ي 
او یو ځل لاس په څېړنو پورې کړي. دوی تل پخواني چټیات تکراروي، 
چ��ې خل��ک له هغو څخه بې��زاره دي. موږ دې ملګرو ته د ويښ��ېدو ناره 

کوو:
ژر مو محافظه کار فکر ته د پای ټکې کېږدی!

د هغه پر ځای د کمونیستانو پرمخ تللي او مبارز فکرونه خپل کړی!
د مبارزې منځ ته ولاړ شی!

د پرګنو منځ ته ولاړ شی او مشخصې څېړنې تر سره کړی!

 ۷ ( د څېړنو تکتیک

 ۱ – غونډې راوغواړئ، تر څو د بحث په بڼه څېړنې تر سره کړی.
یوازې داس��ې کېدای ش��ي، انس��ان حقیقت ته نږدې شي او د هغې سره 
مطابقې پایلې ترلاس��ه کړي. که انس��ان د هغه متد پر بنس��ټ مخکې لاړ 
شي، چې یوازې یو کس د خپلو تجربو په دلیل وغږېږي، پرته له دې چې 
غون��ډې راوبل��ي او بې له دې چې س��تونزې د مباحثې له لارې وڅېړي، 
نو بیا په س��ادګۍ سره اشتباه کوي. که چېرې تاسو د بنسټیزو ستونزو د 
مطرح کولو پر ځای ستونزې د تصادف او خوښې پر بنسټ مطرح کړي، 

نو دا بیا داسې یوه لاره ده، چې تاسو سمې پایلې ته نشي رسولای.
۲ – کوم کسان باید د راټول شویو فاکتونو وړاندې کولو غونډو کې برخه 

واخلي؟
هغه کسان باید غونډې ته راشي، چې هغو ته ټولنیز او اقتصادی شرایط 
دقیق څرګند وي. د عمر له پلوه زاړه کسان په ډېره ښه توګه وړ دي، ولې 

چې دوی نه یوازې د بډایې تجربې خزانه لري او نه یوازې اوسنۍ وضعه 
پېژن��ي، بلکه په لام��ل او اغېزو هم پوهېږي، د مبارزې د تجربې خاونده 
ځوان انس��انان مو هم پکار دي، ولې چې دوی له آیډیالوژیک پلوه پرمخ 
تلل��ي دي او دقی��ق لید لري. د کس��ب په لحاظ کارګرانو ت��ه او همدا راز 
بزګرانو ته، س��وداګرو او روښان فکرانو ته، هو د دغو په منځ کې مسلکي 
س��رتېرو او لمپنانو ته هم اړه لرو. څرګنده ده، چې کله د یوې مش��خصې 
موض��وع په هکله څېړنه کېږي، د هغو کس��انو برخه اخیس��تل په غونډه 
کې، چې د موضوع په هکله معلومات نلري، اضافي وي. د بېلګې په توګه 
د سوداګرۍ په هکله څېړنو کې د کارګرانو، بزګرانو یا د محصلانو لپاره د 

ګډون ضرورت نشته.
۳ – د کار پ��ه غون��ډو ک��ې آی��ا د ګڼ او که لږش��مېر ګ��ډون کوونکو برخه 

اخیستل امتیاز لري؟
دا د غونډې د دایروونکي په ځواکمنۍ پورې اړه لري. څوک چې ځواکمن 
وي، کولای ش��ي داس��ې یوه غونډه رهبري کړي، چې هغې ته یو او یا دو 
درجن��ه کس��ان یې رابللي وي. پ��ه یوه غونډه د ډېرو خلک��و ګډون خپلې 
ښېګنې لري: تاسو کولای شي د احصایوي څېړنو په اړوندو سمو پایلو ته 
ورس��ېږئ)د بېلګې په توګه پر دې پوهېدل، چې د بېوزلو بزګرانو ش��مېر 
د ټولو بزګرانو د ش��مېر په پرتله په س��لو کې څو دی( او د پرېکړو په کولو 
کې )د بېلګې په توګه دغه پرېکړه، چې د زمکې ویشل په مساوي او که په 
توپېرېزه توګه مناس��ب دي(. ښ��کاره ده، چې د ډېرو کسانو شتون خپلې 
س��تونزې هم لري: یو مدیر، چې د داس��ې غونډو د رهبرۍ ځواکمني نه 
لري، نشي کولای د داسې غونډو منظم بهیر تضمین کړي. دا چې لږ یا 
ډېر کس��ان په غونډه کې ګډون ولري، بالاخره د مدیر په ځواکمنۍ پورې 
اړه ل��ري. خ��و لږ تر لږه درې ګډون کوونکي باید موجود وي، کنه تاس��و 

محدود او یواړخیز معلومات ترلاسه کوئ، چې د واقعیت سره به سمون 
ونه لري.

۴ – د څېړنیزې جلسې پر مخ وړلو لپاره باید کره کرښې وټاکئ
لمړی باید مش��روح پروګرام جوړ ش��ي، تر څو مدیر ټکي په ټکي پوښتنې 
مطرح کړي او ګډون کوونکي یې ځوابونه وویل شي. هغه څه، چې روښانه 
ن��ه وي او یا ش��کمن وي، څرګندېږي. د »څېړنو پروګ��رام« نه یوازې د 
موض��وع پ��ه هکله عام ټکي بای��د راونغاړي، بلکه د هغې په غړیو ویش��ل 
ش��وو برخو باندې هم باید ټکي ولري. که د بېلګې په توګه د »سوداګرۍ 
مس��ئله« د څېړنو موض��وع وي، نو بیا »ټوکر«، »غل��ه«، »ګد مالونه« 
او د »درملو س��وداګري« اصلي ټک��ي جوړوي، چې په هغه کې د »ټوکرو 
س��وداګري« خپله بیا د »مالوچو ماش��یني مالونو«، د »مالوچو لاس��ي 

اوبدل شويو مالونو« او د »ورېښمنو ټوکرو« په څانګو ویشل کېږي.
۵ – په څېړنو کې باید شخصاً برخه واخیستل شي.

د یوې ولسوالۍ له مشر نه نېولې د ټول ایالت تر مشره پورې، د ټولي مشر 
نه نېولې تر لوی قومندانه پورې، د یو بنسټیز سازمان له سکرټره نېولې د 
ګوند تر عمومي سکرټره پورې – د کار د رهبرۍ لپاره ټول مسئول کسان 
باید ش��خصاْ د ټولنېزو-اقتصادي څېړنو په عمل کې بوخت شي او نباید 
یوازې په لیکل ش��ویو رپوټونو قناعت وکړي؛ ولې چې ش��خصي څېړنې او 

لیکل شوي رپوټونه دو توپیرلرونکي شیان دي.
۶ – مسایل باید بنسټیز وڅېړل شي.

څوک چې د لومړي ځل لپاره د څېړنیز کار س��ره بوختېږي، اړ دی، چې 
په ژوره توګه د ش��یانو بنس��ټ ته ورس��ېږي، دا په دې مانا ده، چې ځان 
د ی��وې ټاکل ش��وې س��یمې )د بېلګې په توګ��ه یوه کلي او یا ښ��ار( او یا 
یوې ټاکل ش��وې پوښ��تنې )د بېلګې په توګه د غلې س��تونزې، د کرنسۍ 

س��تونزې( له ټولو اجزاؤ س��ره بلد کړي. کله چې تاسو یوه سیمه او یا یوه 
پوښتنه په بنسټېزه توګه وپېژندله، نو بیا بله سیمه او یا پوښتنه په آسانۍ 

سره څېړلای شئ.

۷ – خپله باید یادداښت ولیکئ.
په څېړنو کې یوازې دا اړینه نه ده، چې تاس��و یې په خپله ریاس��ت وکړئ 
او پ��ه غونډه کې ګډون کوونکي پرې نږدي، چې د غونډې له موضوع نه 
ووځي؛ بلکه تاس��و باید په خپله یادداښ��ت ولیکئ او د څېړنو پایلې ثبت 
کړئ. داسې نشي کېدی، چې بل څوک دې ستاسو لپاره دا کار وکړي.




